
I   UVOD
Vijeće ministara BiH i nevladin sektor u BiH su 07. maja 2007. godine potpisali „Sporazum o saradnji između Vijeća ministara i nevladinog sektora u BiH“. U kontekstu ispunjavanja obaveza naše zemlje koje proizilaze iz parafiranja Sporazuma o stabilizaciji i pridruživanju Evropskoj uniji održan je niz jednodnevnih i dvodnevnih savjetovanja u kantonima FBiH i pojedinim regijama u RS, u cilju upoznavanja nevladinih organizacija i različitih nivoa vlasti o dijelu obaveza koje se odnose na uspostavljanje trasparentne i dvosmjerne komunikacije u skladu sa zakonodavstvom Evropske unije, izgradnje partnerskih odnosa, transparentnih procedura, dodjele i potrošnje sredstava na principu iskazanog javnog interesa i javnog poziva, razvijenog sistema konsultacija Vlada sa NVO sektorom po pitanjima zakonodavnih procedura i drugih značajnijih pitanja za NVO-e i uopšte ispunjavanju zahtjeva koje je pred sve nas stavila Evropska komisija a u kojem se traži izvještaj BH vlasti o dostignutom stepenu saradnje, registracije, pravnog okvira, transparentne dodjele sredstava, izvještavanja i partnerskih odnosa svih nivoa vlasti i nevladinog sektora u BiH.
Sastanci su održani u okviru Savjetovanja pod nazivom: „Izgradnja institucionalne saradnje nevladinih organizacija i organa izvršne i zakonodavne vlasti“ često na inicijativu i u saradnji  sa lokalnim nevladinim organizacijama. 

Osnovna svrha i cilj Savjetovanja je da pruži priliku učesnicima da razmijene svoja iskustva, mišljenja, ideje i prijedloge o ključnim pitanjima u vezi sa daljim razvojem nevladinog sektora uključujući teme kao što su:  

 
· Sudjelovanje građana i nevladinih organizacija u procesima kreiranja javnih politika i donošenju zakona u kantonu; 

· Postojeći institucionalni i pravni okvir za djelovanje i razvoj nevladinog sektora u kantonu; 

· Politike i mjere kantonalnih organa vlasti za podršku razvoju nevladinog sektora, i 

· Regionalni razvoj.  

  Po ovim temama je u Goraždu  26. 04. 2007. godine održano zajedničko savjetovanje NVO-a Bosansko-podrinjskog kantona uz prisustvo predstavnika nevladinog sektora i predstavnika  Bosansko-podrinjskog kantona. Iskazan je obostrani interes da se dobra saradnja vladinog i nevladinog sektora u Bosansko-podrinjskom kantonu unapređuje.
Ovim je nevladin sektor u cjelini pokazao zainteresiranost za ulazak u proces implementacije Sporazuma na nižim nivoima vlasti jer se pitanja Evropske komisije ne odnose samo na nadležnosti Vijeća ministara već i na sve nivoe vlasti u određenim pitanjima. 

Razvoj civilnog društva u svakoj zemlji je od ključnog značaja za promociju osnovnih demokratskih i pluralističkih vrijednosti društva, kao i za podizanje svijesti građana o potrebi njihovog većeg društvenog i političkog angažmana u zajednici i društvu. Istovremeno, razvojem civilnog društva se reafirmiše ustavom i zakonima zagarantovano pravo na slobodu udruživanja građana i štiti čitav jedan korpus osnovnih građanskih prava i sloboda, uključujući slobodu govora, sadržanih u osnovnim principima i vrijednostima participativne demokratije. Uz to, svojim društvenim i socijalnim angažmanom građani značajno doprinose ukupnom razvoju jednog društva i povećanju standarda života uopšte. 

Iz takavog značaja civilnog društva za promociju i izgradnju političke, društvene i kulturne kohezije na svim nivoima društva proizilazi potreba za saradnjom civilnog sektora sa vladama na svim nivoima vlasti, uključujući kantonalni nivo. Zajedničko djelovanje ova dva sektora društva može značajno doprinijeti razvoju mnogih sektora društva i iznalaženju efikasnih odgovora na brojne savremene izazove i probleme sa kojima se suočavaju mnoge zemlje svijeta, uključujući BiH. Na drugoj strani, nevladine organizacije ( u daljem tekstu: NVO) i druge organizacije civilnog društva, kao integralni dio društva, predstavljaju oblik (mehanizam) za izražavanje inicijativa građana i oblik njihovog uključivanja u društvene i političke procese. Djelovanje i razvoj NVO-a predstavlja snažan faktor razvoja društvene kohezije i održivog društvenog kapitala. 

Uvažavajući značaj i ulogu koju danas imaju organizacije civilnog društva u našoj zemlji, Vlada Bosansko-podrinjskog kantona je spremna pružiti podršku dugoročnom i održivom razvoju nevladinog sektora u Bosansko-podrinjskom kantonu i njegovo veće uključivanje u kreiranje javnih politika o ključnim problemima sa kojima se danas suočava Bosansko-podrinjski kanton i svi njegovi građani. 

Uvažavajući visokovrijedne ciljeve građanskih inicijativa usmjerenih ka općem dobru, Vlada Bosansko-podrinjskog kantona je prihvatila inicijativu nevladinog sektora u Bosansko-podrinjskom kantonu za donošenje ove Strategije saradnje sa nevladinim (neprofitnim) sektorom ( u daljnjem tekstu: Sektor). .  
Ovom Strategijom se utvrđuju osnovni principi, zajedničke vrijednosti, osnovni ciljevi i pravci budućeg razvoja Sektora i šireg civilnog društva u Bosansko-podrinjskom kantonu, glavne oblasti zajedničkog rada i saradnje, te uzajamna prava i obaveze u vezi sa njenom dosljednom primjenom u praksi. Usvajanjem ovog dokumenta Vlada Bosansko-podrinjskog kantona se obavezuje da će u okviru svojih nadležnosti dati punu podršku stvaranja (kreiranju, izgradnji) svih neophodnih uslova za brži i efikasniji razvoj ovog značajnog sektora društva. Strategija ima za cilj da jača uzajamno povjerenje, saradnju, partnerstvo i otvorenu komunikaciju između vladinog i nevladinog sektora u Bosansko-podrinjskom kantonu. Pri tome, Vlada u potpunosti prihvata princip nezavisnosti NVO-a i drugih organizacija civilnog društva od države i bilo koje vrste političkog pritiska i uticaja.  

Osnovna svrha ovog dokumenta je da pruži osnovu i okvir za uspostavljanje institucionalnih oblika saradnje i odgovornosti u pogledu daljnjeg zajedničkog rada i izgradnje partnerstva između vladinog I nevladinog sektora u Bosansko-podrinjskom kantonu, sa osnovnim ciljem da se zajednički doprinese daljnjem ukupnom razvoju Bosansko-podrinjskog kantona i bh društva u cjelini. Strategija predstavlja rezultat višemjesečnog zajedničkog rada predstavnika Vlade Bosansko-podrinjskog Kantona i predstavnika Sektora u Bosansko-podrinjskom kantonu.   
Vlada Bosansko-podrinjskog kantona prihvaća različite oblike organiziranja i slobodnog udruživanja građana koji zastupaju različite interese i potrebe u zajednici. Sektor je prostor u kojem aktivni građani odnosno građanske inicijative okupljaju i razvijaju društvene i ljudske potencijale i doprinose socijalnom kapitalu s ciljem demokratizacije odnosa u javnom, političkom i ekonomskom životu zajednice i društva. Vlada Bosansko-podrinjskog kantona prihvaća pluralizam kao načelo ustrojstva društva koje daje građankama i građanima legitimno pravo da kroz različite oblike organiziranja i slobodnog udruživanja, oblikuju i javno zastupaju različite interese i potrebe članova zajednice.  
Startegija saradnje Bosansko-podrinjskog kantona i Sektora ( U daljnjem tekstu: Strategija) temelji se na zajedničkim vrijednostima moderne demokracije i vrijednostima građanskih, civilnih inicijativa koje su utemeljene na društvenim promjenama, saradnji, solidarnosti, socijalnoj pravdi, transparentnosti, ličnoj moći i odgovornosti, sudjelovanju u odlučivanju, uvažavanju osobnosti, samoorganiziranju, uvažavanju organizacijskih raznolikosti i trajnom učenju, a usmjeren je na stvaranje djelotvornih mehanizama koji će unaprijediti odnose između Bosansko-podrinjskog kantona i Sektora.

Bosansko-podrinjski kanton i Sektor imaju različite uloge i odgovornosti u rješavanju problema i razvoju zajednice u cjelini. Stoga će svoje odnose temeljiti na partnerskom odnosu, transparentnim sporazumima, međusobnom informisanju, te zajedničkom praćenju provođenja usaglašene Strategije.
Polazne osnove za izradu Strategije 
a)    Aktuelno stanje i procesi u Bosansko-podrinjskom kantonu;  

b)    Nizak nivo socijalne kohezije – nedovoljno povjernje u institucije društva i države;   

c)  Dugogodišnje nepovoljno ekonomsko stanje koja se očituje visokim stopama nezaposlenosti i niskim primanjima većine zaposlenih;

d)   Nedovoljno iskorišteni lokalni resursi - prirodni i ljudski potencijali, a posebno potencijali nevladinih organizacija i drugih organizacija civilnog društva;
e)   Obaveze kantonalnih nivoa vlasti u procesima prilagođavanja europskim standardima;
f)    Nepostojanje konsistentnog institucionalnog okvira za izgradnju odnosa saradnje između vladinog i nevladinog sektora u Bosansko-podrinjskom kantonu i izgradnju partnerstva između ova dva sektora društva a ostvarivanju općeg dobra; 

g)  Potreba za izgradnjom poticajnog pravnog i fiskalnog (poreznog) okruženja za održivi razvoj Sektora u Bosansko-podrinjskom kantonu 

I.1.  Osnovna svrha i ciljevi Strategije 
I.1.A. Osovna svrha 

Osnovna svrha Strategije je da pruži osnovne smjernice za stvaranje poticajnog okruženja za razvoj Sektora i šire civilnog društva u Bosansko-podrinjskom kantonu i uspostavljanje institucionalnog okvira saradnje između Vlade Bosansko-podrinjskog kantona i Sektora na pitanjima od zajedničkog interesa, sa osnovnim ciljem da se Bosansko-podrinjski kanton učini mjestom ugodnog i dobrog življenja za sve njegove stanovnike.  
Svojim ukupnim duhom i sadržajem, Strategija se temelji na „Sporazumu o saradnji Vijeća ministara BiH sa nevladinim sektorom u BiH“ i predstavlja praktičnu primjenu osnovnih principa i vrijednosti iz ovog dokumenta na nivou Bosansko-podrinjskog kantona. Uz to, Strategija želi podržati praktičnu realizaciju sličnih dokumenata (sporazuma o saradnji) o saradnji vladinog i neladinog sekora na lokalom (opštinskom) nivou, te ohrabriti i druge opštine u Bosansko-podrinjskom kantonu, koje to do sada nisu uradile, da pristupe izradi i potpisivanju takvih sporazuma o saradnji.      

Strategija treba da doprinese: 

· Boljem općem razumijevanju i prihvatanju značaja i uloge koju Sektor ima za sveukupni razvoj Bosansko-podrinjskog kantona;  

· Izgradnji i jačanju partnerskih odnosa saradnje između organizacija Sektora i javnih (državnih) kantonalnih organa i institucija; 

· Stvaranju boljih uslova za održivi razvoj Sektora.   

Bolje opće razumijevanje uloge i značaja Sektora i jačanje međusektorske saradnje vladinog i nevladinog sektora u Bosansko-podrinjskom kantonu će:  

· Pomoći pozitivnim i vidljivim promjenama u ukupnom društvenom, političkom, ekonomskom i kulturnom životnom ambijentu u Bosansko-podrinjskom kantonu;  

· Pomoći privlačenju i većem prilivu stranih investicija u Bosansko-podrinjski kanton;  

· Pomoći ostvarenju međunarodnih obaveza BiH, posebno onih vezanih za EU, na državnom, entiteskom, kantonalnom i lokalnom nivou;   

· Doprinijeti jačanju ukupnih kapaciteta Sektora u ispunjavanju njegove osnovne misije u društvu, posebno u oblasti javnog i transparentnog finansiranja njegovih aktivnosti iz javnih ( budžetskih) sredstava, razvoja ljudskih resursa, umrežavanja i izgradnje koalicija, međusobne razmjene informacija, iskustava i znanja i sl.   
· Poboljšanju općeg normativno-pravnog, fiskalnog i institucionalnog okvira za razvoj Sektora i civilnog društva u Bosansko-podrinjskom kantonu; 
I.1.B. Osnovni cilj Strategije   
Osnovni cilj Strategije je promocija i jačanje saradnje Vlade Bosansko-podrinjskog kantona, njenih ministarstava, upravnih organa i organizacija, sa Sektorom i podrška stvaranju poticajnog  institucionalnog, normativno-pravnog i fiskalnog (poreznog) okruženja za  dugoročni i održivi razvoj ovog sektora društva u Bosansko-podrinjskom Kantonu.  
I.1.C. Speciični ciljevi Strategije 
Za ostvarenje ovog strateškog cilja Strategije, poslužiće set slijedećih specifičnih ciljeva: 

1. Da se utvrdi okvir i osnovni pincipi odnosa saradnje i i partnerstva između Vlade Bosansko-podrinjskog kantona i Sektora;     

2.Da se osigura učešće građana i Sektora u procesima donošenja odluka i kreiranja javnih politika u Bosansko-podrinjskom kantonu kroz razmjenu informacija i međusobne konsultacije;  
3. Da se stvori poticajni pravni i fiskalni (poreski) okvir za djelovanje i razvoj Sektora u Bosansko-podrinjskom kantonu; 
4.Da se  osigura dugoročna financijska održivost Sektora kroz uspostavljanje  jasnih politika, procedura (postupaka), standarda i kriteriji za podršu i finansiranje građanskih inicijativa, programa i projekata Sektora iz javnih (budžetskih) sredstava Bosansko-podrinjskog Kantona; 
5.Da se identifikuju ključna pitanja i područja buduće međusektorske saradnje, ciljevi i pravci razvoja  Sektora u Bosansko-podrinjskom Kantonu;  
6.Da se utvrde način i metod kontinuiranog praćenja i vrednovanja praktične primjene Strategije, uključujući planove za njene eventualne promjene, odnosno izmjene i dopune;
7.Da se Strategija javno promoviše i dostavi u pismenom obliku što je moguće većem broju zainteresovanih organizacija i institucija u Bosansko-podrinjskom Kantonu; 

8. Da se odredbe ove Strategije ugrade u strateška dokumenta i planove Vlade Bosansko-podrinjskog kantona.  

I.2. Vrjednosno utemeljenje  –  Osnovne vrijednosti Strategije 
Civilno društvo znači da građani i građanke, organizovani u različitim oblicima formalnih i neformalnih grupa i udruženja, pa i   individualno, uključivanjem u javni političi proces nastoje zastupati različite interese i vrijednosti. Premda svaka od tih grupa i udruženja ima više-manje jasno artikulisanu vrjednosnu i interesnu orijentaciju, sloboda njihovog izražavanja i djelovanja ne smije zavisiti od toga o kakvim se interesima i vrijednostima radi, a jedino dopustivo ograničenje može proizaći iz zahtjeva da se ne ugrozi sloboda drugih.
Temeljna vrijednost na kojoj treba da počiva odnos između države i nevlading sektora je poštovanje nezavisnosti nevladinog sektora. To znači da država, pa time i Bosansko-podrinjski kanton, na prvom mjestu treba da osigura slobodu izbora vrjednosnih i interesnih orjentacija građana i građanki, te slobodu njihovog javnog izražavanja i djelovanja. 
Iz različitih, slobodno izabranih vrijednosti i interesa, proizilazi temeljna vrijednost pluralizma kao principa nesmetanog izražavanja i ispoljavanja razlika. Nijedan poseban interes ili vrijednost ne može biti opravdanje za potiskivanje ostalih, bilo da to radi država ili članovi nevladinog sektora. Država prema tome, treba da obezbijedi ne samo nezavisnost nevladinog sektora u odnosu na državu, već i nezavisnost i slobodu aktera nevladinog sektora u njihovim međusobnim odnosima. 
Polazište je ove Strategije, da država, a time i Bosansko-podrinjski kanton, osiguravši slobodu djelovanja nevladinog sektora, uvažava potencijale Sektora kao jednog od učesnika i korektivnog faktora o odlučivanju o javnim poslovima i provođenju odluka i mjera koje imaju javni uticaj. Iz toga proizilazi i vrijednost na kojoj počiva odnos države i Sektora, sadržana u principu javnosti i otvorenosti pri donošenju i provođenju  javnih politika, omogućavanje javnog uvida, spremnost na kritiku, debatu, prigovore i prijedloge. 
Drugim riječima odnos države i Sektora može se uređivati i definisati samo proceduralnim pitanjima i određenjima. Međutim, najviše vrijednosti koje je država već usvojila svojim ustavom i zakonima ne iziskuje samo djelovanje državnih i javnih institucija, nego i aktivni građanski angažman.  Sloboda, jednakost, nacionalna ravnopravnost i ravnopravnost spolova, socijalna pravda, poštovanje prava čovjeka, nepovredivost vlasništva, očuvanje prirode i čovjekove okoline, vladavina prava ne mogu se trajno osigurati bez aktivnog zalaganja članova Sektora.    
U skladu sa rečenim Strategija će doprinijeti da odnosi saradnje Vlade Bosansko-podrinjskog kantona sa Sektorom, te budući razvoj civilnog društva u Bosansko-podrinjskom kantonu budu utemeljeni na  slijedećim osnovnim vrijednostima: 
Raznolikost 
Da se adekvatno vrednuje i podstiče različitost (raznolikost) unutar Sektora i radi na promociji i jačanju društvene kohezije kroz:. 

· Promociju i zalaganje za ekonomsko i socijalno blagostanje svih stanovnika Bosansko-podrinjskog kantona, uz puno uvažavanje  njihovih nacionalnih, kulturinih, vjerskih, socijalnih i svih drugih razlika; 

· Kroz zajednički rad uz puno uvažavanje različitosti.  
Angažman (Učešće, participacija)   

Da se osigura učešće članova sva tri sektora društva (dionika,stackeholdersa) u izradi i praktičnoj primjeni ključnih strategija i javnih politika u svim oblastima života Bosansko-podrinjskog kantona kroz:   
· Kroz zajednički rad Vlade Bosansko-podrinjskog kantona, građana i organizacija civilnog društva koji će Vladi omogućiti da bolje razumije i sazna mišljenja i stavove građana i organizacija civilnog društva, a ovim posljednjim da bolje razumiju proces kreiranja i primjene javnih politika
Inkluzija (Socijalna uključenost)  
Da se smanje društvene nejednakosti i marginalizacija pojedinih skupina (slojeva) društva kroz:  
· Ravnopravni tretman, vrednovanje i zajednički rad sa svim organizacijama civilnog društva. 
Nezavisnost 

Da se osigura da Sektor bude (ostane) nezavisan u svom djelovanju kroz : . 

· Priznavanje i podršku nezavisnom djelovanju Sektora, uključujući pravo organizacija civilnog društva da bude korektiv vlasti, da prati i ocjenjuje njihove rezultate rada, te da zagovara alternativne politike i mjere za zadovoljavnje posebnih interesa i potreba građana.  
Otvorenost

Da Vlada Bosansko-podrinjskog kantona u odnosima sa Sektorom djeluje u skladu sa najvišim standardima dobre uprave I kvaliteta javnih usluga tako što će:  

· U vršenju svojih nadležnosti i ovlaštenja na odgovarajući i blagovremen način informisati I konsultovati nevladin sektor; 
· Smanjiti na minimum birokratske zapreke u procesu raspisivanja konkursa za aplikacije za korištenje javnih (budžetskih) fondova i njihovih odabira, te u vezi sa procedurama monitoringa i izvještavanja o načinu utroška dodijeljenih sredstava; 

· Usvojiti Kodekse dobre prakse kojima će se utvrditi okvir za konsultacije i informisanje građana i organizacija civilnog društva o ključnim pitanjima javnih politika, te za transparentno i odgovorno trošenje javnih sredstava za finansiranje aktivnosti nevladinog sektora.   
Partnerstvo  
Da se promoviše potreba za zajedničkim radom vladinog i nevladinog sektora sa ciljem da se optimalno iskoriste prirodni, materijalni, ljudski i svi drugi potencijali Bosansko-podrinjskog kantona kroz:  
· Razvoj i primjenu javnih politika kojima će se rješavati ključna pitanja daljeg razvoja Bosansko-podrinjskog kantona i povećanja kvaliteta življenja svih njegovih stanovnika.     
Odgovornost 
Da se uvažavaju specifične (različite) uloge i odgovornosti vladinog i nevladinog sektora kroz:  
· Uvažavanje Ustavom i zakonom utvrđene uloge Vlade Bosansko-podrinjskog kantona (vladinog sektora) u kreiranju i provođenju javnih politika, upravljanju i raspolaganju javnim (budžetskim sredstvima);
· Uvažavanje doprinosa koji Sektor svojim resursima može dati kreiranju efikasnih javnih politika.     
Održivost 

Da se promoviše razvoj održivog i efikasnog djelovanja Sektora u Bosansko-podrinjskom kantonu kroz: 
. 

· Promociju i zagovaranje principa ekonomičnosti, efikasnosti i efektivnosti kako pri izradi projektnih prijedloga i programa organizacija civilnog društva, tako i u njihovoj evaluaciji i izboru; 

· Razviti odgovarajuće modele, procedure i kriterije za finansiranje organizacija civilnog društva koji će osigurati njihovu financijsku stabilnost i omogućiti im strateško planiranje njihovih aktivnosti 
Angažman Vlade Bosansko-podrinjskog kantona na ostvarenju ovih osnovnih vrijednosti doprinijeće da se u daljem razvoju Sektora i međusektorske saradnje: : 
· Osigura nezavisnost i pluralizam Sektora 
Opći pravni okvir za osnivanje i djelovanje različitih organizacionih oblika nevladinog sektora uglavnom je već utvrđen i osiguran u zakonima na državnom i entitetskom nivou.  Pluralizam, međutim, treba osigurati ne samo pravnim mjerama, već i podrškom stvaranju društvenog prostora slobodnog od nasilja ili prijetnji. Od obrazovanja, preko stajališta države, do onemogućavanja svih oblika prijetnji i poziva na diskriminaciju onih koji drugačije misle ili pripadaju manjinskim kategorijama, nužne su mjere kojima će se pravo na različitost uvijek iznova afirmisati. 

· Priznavanja i uvažavanja aktivnosti Sektora usmjerene na ostvarenje temeljnih ustavnih vrijednosti, odnosno javnu dobrobit. 

Djelovanje za javno dobro nije jasno definisano, pa onda ni razrađeno i usklađeno u važećim pravnim propisima.  Neke važne djelatnosti, kao što su zaštita ljudskih prava ili zaštita okoliša, nemaju direktnu mogućnost korišćenja pojedinih posebnih povlastica koje uživaju neke druge djelatnosti, kojima se bave nevladine organizacije (prihodi od igara na sreću, neke porezne olakšice i sl). 

· Otvoriti kantonalne institucije i političke procese prema javnosti 

Uloga Sektora ostvaruje se u otvorenom dijalogu, interakciji, saradnji i partnerstvu sa kantonalnim organima i institucijama. Usvajanje takve uloge građana i građanki, otvorenosti i javnosti kao temeljnih vrijednosti, znači i obavezu kantonalnih organa i institucija da osiguraju javni uvid u političke mjere i odluke još u toku pripreme. Također, treba promovisati i razvijati redovne institucionalne oblike savjetovanja koji će poboljšati komunikaciju između odgovarajućih kantonalnih državnih i javnih institucija i zainteresovanih organizacija civilnog društva.  

I.3. Normativno-pravna osnova Strategije 
Odredbe ove Strategije se temelje i dodatno promovišu odredbe nekih od najznačajnijih međunarodnih i domaćih dokumenata: 

· Univerzalna Deklaracija o ljudskim pravima; 
· Ustav Federacije Bosne i Hercegovine;

· Ustav Bosansko-podrinjskog kantonaGoražde;

· Zakonski i podzakonski akti koji regulišu položaj , ulogu , ovlasti i način rada Vladinog sektora u Bosansko-podrinjskom kantonu Goražde;
· Međunarodna povelja o ljudskim pravima sa odgovarajućim Protokolima; 

· Evropska Konvencija o ljudskim pravima, sa odgovarajućim Protokolima; 

· Ustav Bosne i Hercegovine; 

· Zakoni o udruženjima građana i fondacijama na državnom i entitetskom nivou; 

· Drugi pozitivni zakonski i podzakonski propisi kojim se reguliše položaj i uloga Sektora u BiH i Bosansko-podrinjskom kantonu. 
I.4.Vremenski okvir za implementaciju ( realizaciju) Strategije

Ovaj dokument predstavlja srednjoročnu Strategiju Vlade Bosansko-podrinjskog kantona za uspostavljanje odnosa  institucionalne saradnje sa Sektorom za  stvaranje povoljnog okruženja za njegov razvoj u narednih pet godina od 2009 – 2013. 
I.5. Ključni akteri (nosioci) implementacije Strategije  
Ključni akteri i nosioci aktivnosti na praktičnoj primjeni osnovnih principa, obaveza, mjera i aktivnosti sadržanih u ovom strateškom dokumentu će biti:   

1.Savjet Vlade Bosansko-podrinjskog kantona za razvoj civilnog društva koji će biti uspostavljen u prvoj godini  implementacije ove Strategije;   
2.Vlada Bosansko-podrinjskog kantona i relevantna ministarstva u njenom sastavu, upravni organi, tijela i organizacije u skladu sa njihovim nadležnostima i ovlašćenjima; 
3. Udruženja građana i fondacije u Bosansko-podrinjskom kantonu; 

4. Građani Bosansko-podrinjskog kantona.  

Svoju privrženost ovoj Strategiji njeni ključni akteri i nosioci će moći potvrditi tako što će:      
a) Podržati Strategiju i njenu praktičnu primjenu, i u granicama svojih mogućnosti izdvojiti vrijeme i raspoložive resurse za mjere i aktivnosti na njenoj dosljednoj implementaciji, praćenju i ažuriranju;

b) Promovisati i podsticati nevladine organizacije, organe lokalne uprave i samouprave i predstavnike poslovnog sektora u Bosansko-podrinjskom kantonu da prihvate ovu Strategiju i rade na njenoj praktičnoj primjeni.  
   Ova Strategija ima obavezujući karakter samo za Vladu Bosansko-podrinjskog kantona i njene organe i institucije, te shodno tome ne sadrži odredbe koje utvrđuju obavezu lokalnih organa vlasti (opština) i poslovnog sektora u Bosansko-podrinjskom kantonu za njegovu primjenu (implementaciju) i saradnju sa nevladinim sektorom. Međutim, očekuje se da će dosljedna primjena Strategije od strane gorenavedenih aktera potaknuti proces izrade i usvajanja sličnih strategija i na lokalnom nivou u svim onim opštinama koje  do sada to nisu uradile. Bez učešća svih aktera i resursa vladinog, nevladinog i poslovnog sektora na kantonalnom i lokalnom (općinskom) nivou neće biti moguća ni dosljedna primjena ove Strategije, a time ni sveobuhvatni razvoj Bosansko-podrinjskog kantona. U skladu s tim, ovaj  dokument Vlade Bosansko-podrinjskog kantona treba da bude implementiran kroz razvoj saradnje i partnerskih odnosa vladinog, nevladinog i poslovnog sektora kako na opštinskom tako i na kantonalnom nivou, u skladu sa njihovim misijama, nadležnostima i ovlašćenjima.    
II  Osnovni principi (načela) saradnje Vlade Bosansko-podrinjskog kantona i Sektora,  uzajamna prava i obaveze
II.1. Osnovni principi (načela) saradnje Vlade Bosansko-podrinjskog kantona i Sektora u izradi i implementaciji Strategije
Saradnja Vlade Bosansko-podrinjskog kantona i Sektora na realizaciji snovnih ciljeva ove Strategije zasnivaće se na slijedećim osnovnim principima (načelima): 

· Partnerstvo;
· Supsidijarnosti;
· Transparentnost u radu; 
· Neovisnosti Sektora;
· Međusobno uvažavanje i uzajamno povjerenje; 
· Odgovornosti za korištenje javnih resursa;
· Poštovanje kodeksa pozitivne prakse i unapređenja kvalitete rada i djelovanja; 
· Promocija nenasilja i aktivnog prihvaćanja različitosti;
· Izgradnja društvene kohezije I socijalnog kapitala.

II.2. Uzajamna prava i obaveze glavnih aktera Strategije    
II.2.A. Obaveze Vlade Bosansko-podrinjskog kantona   

Nezavisnost Sektora  
· Priznaje (uvažava) i podržava nezavisnost Sektora, uključujući njegovo pravo da u skladu sa zakonom vodi kampanje zagovaranja, da komentariše politiku Vlade Bosansko-podrinjskog kantona i nudi alternative. Vlada Bosansko-podrinjskog kantona će voditi nepristrasnu i objektivnu politiku finansiranja aktivnosti nevladinog sektora uz uvažavanje njegovog prava i slobode da samostalno planira i upravlja svojim aktivnostima.

Finansiranje i podrška razvoju Sektora
· Dodjela (alokacija) sredstava i zaključivanje ugovora sa članovima Sektora  Vlada Bosansko-podrinjskog kantona će vršiti na osnovu jasnih, relevantnih i konzistentnih kriterija. Aplikacije će se procjenjivati sa stanovišta strateških ciljeva Vlade Bosansko-podrinjskog kantona, njenih ministarstava i drugih organa, institucija i organizacija;   
· Vlada Bosansko-podrinjskog kantona će poštovati princip pune naknade (pokrivanja) svih stvarnih troškova u finansiranju programa i projekata organizacija civilnog društva, koji će ovima posljednjim omogućiti da pokriju sve troškove planiranih i realizovanih projektnih/programskih aktivnosti, uvažavajući pri tome sva objektivna financijska ograničenja u praktičnom provođenju ovog principa;  
· Vlada će definisati i uvesti jasne i transparentne procedure, standarde i kriterije za vrednovanje (ocjenu) projekata, njihovih ciljeva i očekivanih rezultata, praćenje njihove realizacije i izvještavanje o ostvarenim rezultatima i efektima;  
· Vlada Bosansko-podrinjskog kantona će pružati objektivne (istinite) i blagovremene povratne informacije svim korisnicima financijske podrške iz javnih (budžetskih) sredstava o uspjesima odnosno neuspjesima u implementaciji projekata finansiranih iz budžetskih sredstava; 
· Vlada Bosansko-podrinjskog kantona će vršiti usklađivanje (harmonizaciju) politike finansiranja, procedura, standarda i kriterija među vladinim  ministarstvima, upravnim organima, tijelima i organizacijama koje dodjeljuju financijska sredstva nevladinim organizacijama. 
· Vlada Bosansko-podrinjskog kantona će osigurati promptne procedure za isplatu odobrenih grantova i zaključivanje ugovora o pružanju usluga ( uključujući plaćanje unaprijed, kadgod je to moguće); 
· Vlada Bosansko-podrinjskog kantona će pružati blagovremene informacije nevladinim organizacijama o mogućnostima i vrstama financijske podrške građanskim inicijativama, programima i projektima nevladinih organizacija, kao i povratne informacije o projektima i programima za koje je odobrena podrška iz kantonalnih budžetskih sredstava;   
· Vlada Bosansko-podrinjskog kantona će vršiti prilagođavanje postupaka aplikacije  (prijave) na konkurs za dodjelu grantova iz sredstava kantonalnog budžeta potrebama manjih organizacija civilnog društva, posebno onih iz ruralnih dijelova Kantona koji imaju ograničenu mogućnost i kapacitet pristupa ovim informacijama i aplikaciji na objavljene konkurse;
· Vlada Bosansko-podrinjskog kantona će podržati razvoj Sektora kroz finansiranje vremenki dužih projekata – kadgod je to moguće; 
· Vlada Bosansko-podrinjskog kantona će osigurati uspostavljanje i održavanje  javnog i otvorenog natjecanja (konkurisanja) za dodjelu financijske podrške iz kantonalnog budžeta po osnovu konkursa, tako omogućavajući svim zainteresovanim organizacijama iz vladinog, nevladinog I poslovnog sektora da konkurišu pod jednakim uslovima;   
· Vlada Bosansko-podrinjskog kantona će uvažavati činjenicu da razvoj infrastrukture Sektora ( nevladinih  organizacija za podršku nevladinog sektora – resursni centri, vijeća, mreže i sl.) ima veliki značaj za njegov razvoj, i shodno tome spremna je da svojim mjerama podrži razvoj ove infrastrukture. 
Kreiranje javnih politika i konsultacije 
Pri donošenju zakona i kreiranju javnih politika iz svoje nadležnosti i odgovornosti, 
Vlada Bosansko-podrinskog kantona će: 

· Redovno razmatrati implikacije (posljedice) koje će vladine politike i mjere imati za Sektor;    
· Vlada Bosansko-podrinjskog kantona, njena ministarstva i druga tijela će, kadgod je to potrebno, konsultovati NVO i druge organizacije civilnog društva u Kantonu o onim pitanjima javnih politika koja će imati posljedice na njihov položaj i djelovanje. Za provođenje ovih konsultacija biće utvrđeni prihvatljivi rokovi, koji će uvažavati potrebu članova Sektora da pri tome konsultuju i svoje članove i/ili korisnike; 

· Uzimati u obzir potrebe, interese, mišljenja i stavove onih dijelova Sektora koji predstavljaju manjinske i marginalizovane slojeve društva;
· Poštovati povjerljivost informacija koje dobije od strane Sektora, u skladu sa zakonom i principima odgovornog vršenja javnih funkcija i ovlašćenja;  
· Uključivati Sektor u izradu i donošenje odluka, razvojne politike, strategije i programa, posebno u početnom stadiju ovih procesa, kako bi se utvrdile sve posljedice za javni interes u Kantonu; 
· Razvijati zajedno sa Sektorom Kodeks pozitivne prakse ( Pravila) i unaprijeđenje kvaliteta djelovanja koji se odnosi na savjetovanje, procjenu politika i njihovo provođenje. 
Praćenje i primjena Strategije ( M&E) 
· Zajedno sa nevladinim sektorom Vlada Bosansko-podrinjskog kantona će pratiti primjenu Strategije, vršiti njenu procjenu i prilagođavati je u skladu sa promjenom okolnosti u Kantonu;  

· Kroz promotivnu i informativnu kampanju Vlada će osigurati da što je moguće više pojedinaca, organa, institucija i organizacija u Bosansko-podrinjskom kantonu  sazna za postojanje ove Strategije i njen sadržaj, te ih poticati da poštuju njene osnovne principe , strateške ciljeve i mjere za njihovo ostvarenje.  

II.2.B. Obaveze Sektora  

 Odgovornost Sektora za korištenje javnih sredstava 
· Održavanje visokih standarda upravljanja i ponašanja u izvršavanju obaveza prema zajednici, donatorima i korisnicima vezano za realizaciju programa i projekata, pružanje usluga i podnošenja izvještaja o realizovanim aktivnostima i utrošenim sredstvima; 
· Odgovoran odnos i poštovanje pozitivnih zakonskih propisa; 

· Promocija i poštovanje principa transparentnosti  u radu, posebno kad se rad nevladinih organizacija djelomično ili u potpunosti finansira javnim sredstvima iz kantonalnog budžeta; 

Kreiranje javnih politika I konsultacije 
	· U suradnji s Vladom, Sektor će poticati mogućnosti zapošljavanja u neprofitnom sektoru i razvoj socijalne ekonomije;

· Sektor će osigurati da korisnici usluga, dobrovoljci i članovi nevladinih organizacija budu informisani i pitani za mišljenje, kadgod je to potrebno i poželjno, o aktivnostima i politici koje se predstavljaju Vladi Bosansko-podrinjskog kantona ili se daju kao odgovor na traženje Vlade;

· Sektor će se odgovorno  odnositi prema informacijama koje dobije od Vlade; 


Unaprjeđenje kvaliteta djelovanja i primjena dobre (pozitivne)  prakse 
	· Poticati i razvijati saradnju, solidarnost, socijalnu pravdu, transparentnost,

ličnu i društvenu odgovornost, samoorganizovanje i trajno učenje;

·  Promicati partnerske odnose sa Vladom Bosansko-podrinjskog kantona te drugim organizacijama u javnom sektoru kantona kao i svim njegovim članovima te članovima poslovnog sektora i medijima; 
·  Uključiti, kad je to moguće, svoje članove i korisnike u razvoj i upravljanje aktivnostima i/ili uslugama;

·  Promovisati  izjednačavanje mogućnosti u pogledu aktivnosti, zapošljavanja;
uključivanja volontera i osiguravanja usluga;

·  Poticati volonterski rad i aktivnosti za opće dobro;

· Nadgledati i analizirati provođenje Strategije svake godine zajedno s Vladom Bosansko-podrinjskog kantona i njenim Savjetom za razvoj civilnog društva. 



III   Osnovni strateški ciljevi međusektorske saradnje i pravci daljeg razvoja Sektora u Bosansko-podrinjskom kantonu 
III.1. Učešće građana i Sektora u kreiranju javne politike Bosansko-podrinjskog kantona
Vlada Bosansko-podrinjskog kantona će raditi na izgradnji modela, mehanizama i principa za veće učešće građana i organizacija civilnog društva  u procesima donošenja odluka  i kreiranja javnih politika iz oblasti nadležnosti Kantona. Na taj način Vlada će omogućiti da se u ovim procesima čuje glas i mišljenje organizacija civilnog društa još u najranijim fazama izrade (kreiranja) odluka, zakona i javnih politika, a kasnije i  njihovoj implementaciji, praćenju i vrijednovanju, sa osnovnim ciljem da one budu u skladu sa osnovnim interesima, potrebama i prioritetima svih građana Bosansko-podrinjskog kantona. Ovo podrazumijeva i dosljednu primjenu Zakona o slobodi pristupa informacijama od značaja za kvalifikovano učešće građana u demokratskim i političkim procesima u Bosansko-podrinjskom kantonu.    
Za ostvarenje ovih deklarativnih opredjeljenja i ciljeva, Vlada Bosansko-podrinjskog kantona će preduzimati mjere i aktivnosti iz svoje nadležnosti kojima će se: 
· Poticati dosljednija primjena postojećih propisa i mjera, te razmotriti donošenje novih propisa i mjera u vezi sa javnošću rada predstavničkih i izvršnih organa Bosansko-podrinjskog kantona;
· Unaprijediti način informisanja građana dosljednom primjenom postojećih zakonskih propisa kojim se utvrđuje pravo na pristup informacijama i učešće javnosti u odlučivanju o pitanjima za opću dobrobit; 

· Utvrditi modele savjetovanja sa građanima, građanskim inicijativama i organizacijama civilnog društva, kao i načine njihvoog učešća u donošenju, provođenju i vrednovanju javne politike (Pravila i/ili Kodeks pozitivne prakse za savjetovanje (konsultacije); 
· Jačati vladavinu prava i povjerenje građana u pravosudne institucije dosljednom primjenom zakona i omogućavanjem javnog uvida u rad i obavljanje javnih poslova; 

· Pokrenuti socijalni dijalog s organizacijama civilnog društva kroz postojeća tijela ili formiranjem novih tijela odnosno foruma koji će okupljati predstavnike javnog (državnog), profitnog i nevladinog sektora, kao što je Savjet za razvoj civilnog društva i sl.;
· Razmotriti mogućnost finansiranja programa i projekata koji promovišu učesničku (participativnu) demokratiju; 

· Promovisati osnovna ustavna i zakonska prava slobode udruživanja i pravo na javno, mirno okupljanje građana; 

· U programe stručnog usavršavanja državnih službenika i namještenika u organima uprave Bosansko-podrinjskog kantona uključiti sadržaje vezane za učesničku (participativnu) demokratiju;
· U Program Vlade Bosansko-podrinjskog kantona uključiti principe i mehanizme za informisanje i aktivno uključivanje predstavnika Sektora u kreiranju javne politike, donošenje odluka i zakona kantonalnih organa vlasti, uključujući njihovo učešće u radu radnih grupa/komisija za izradu nacrta i prijedloga ovih akata; 

· Nacrte zakona učiniti dostupnim javnosti preko web stranice Vlade Bosansko-podrinjskog kantona, njenih ministarstava, upravnih organa, tijela i organizacija; 

· Omogućiti učešće predstavnika Sektora u radu ekspertnih timova/savjeta Vlade Bosansko-podrinjskog kantona, njenih ministarstava, upravnih organa i organizacija; 

· Uspostaviti saradnju i osigurati učešće organizacija Sektora u izradi, usvajanju i realizaciji budžeta Bosansko-podrinjskog kantona, te obezbijediti blagovremeno i potpuno informisanje javnosti i organizacija Sektora o osnovnim budžetskim smjernicama i raspodjeli  kantonalnih budžetskih sredstava. 
· U saradnji sa organizacijama Sektora donijeti program mjera za suzbijanje korupcije;
· Obezbijediti dosljednu primjenu Zakona o slobodi pristupa informacijama; 

· Razmotriti uspostavljanje međuresornih savjetodavnih tijela za procjenu, izbor i implementaciju određenih projekata od zajedničkog interesa za Vladu Bosansko-podrinjskog kantona i Sektor; 

· Uspostaviti  ugovorne oblike saradnje između Vlade Bosansko-podrinjskog kantona i njenih ministarstava sa Sektorom u oblasti pružanja određenih javnih usluga iz nadležnosti Kantona;
· Razvoju socijalnog poduzetništva i socijalnog kapitala kao bitnih komponenti društvenog razvoja,
· Formiranje i rad komisija i drugih stručnih i savjetodavnih tijela sastavljenih od predstavnika Bosansko-podrinjskog kantona i Sektora, pri utvrđivanju potreba i prioriteta, planiranja, donošenju odluka i propisa i   kreiranju javnih politika; 

· Odrediti unutarnju organizaciju jedinice ili imenovati zaposlenike u kantonalnim upravnim odjelima koji će u svom opisu poslova imati i obvezu suradnje sa Sektorom i podršku razvoju civilnog društva; 
· Educirati državne službenike, aktiviste i volontere nevladinog, neprofitnog sektora o mogućnostima razvoja međusektorske suradnje.
III.2  Stvaranje povoljnijeg pravnog okvira za djelovanje i razvoj Sektora 

Vlada Kantona će u okviru svojih nadležnosti i ovlašćenja raditi na dosljednom poštovanju odgovarajućih Zakona o udruženjima građana i fondacija na državnom i entitetskom nivou.  Osim toga, dodatnim mjerama iz svoje nadležnosti Vlada će unaprijediti pravni i fiskalni okvir za djelovanje organizacija Sektora u skladu sa pozitivnom praksom i najvišim evropskim standardima. Vlada će svojim mjerama posebno stimulisati direktni angažman organizacija Sektora u ekonomske aktivnosti/djelatnosti, omogućavajući mu tako stvaranje samoodrživih izvora finansiranja njihovih osnovnih statutarnih aktivnosti. Posebnu pažnju Vlada će posvetiti organizacijama Sektora koje obavljaju djelatnost od posebnog javnog interesa, uvođenjem posebnih direktnih i indirektnih povlastica za ove organizacije. 
Da bi osigurala dosljednu primjenu zakonskih i drugih propisa vezanih da osnivanje i rad organizacija Sektora, Vlada će podržati održavanje redovnih radnih sastanaka ( seminara, radionica i sl.) između predstavnika Sektora i državnih službenika i vladinih tijela zaduženih za provođenje ovih propisa. Edukativni efekti ovakvih susreta, kao i razmjena informacija koja bi se ostvarila kroz ovakvu vrstu saradnje, će značajno doprinijeti efikasnijoj, harmonizovanoj i koordiniranoj primjeni pozitivnih propisa u toj oblasti.  
  Za ostvarenje strateških ciljeva u ovoj oblasti budućeg razvoja Sektora u Kantonu, Vlada Bosansko-podrinjskog kantona će: 

· Utvrditi potrebu sveobuhvatnog usklađivanja pravnog okvira za djelovanje organizacija civilnog društva, s posebnim naglaskom na propise koji se posredno odnose na njihovo djelovanje; 

· Uskladiti zakonske i podzakonske propise koji regulišu položaj, ulogu i djelovanje nevladinih organizacija: horizontalno ( jedan propis s drugim) i vertikalno ( niže, kantonalne propise  s višim, entitetskim i državnim propisima); 

· Usvojiti novi model klasifikacije organizacija civilnog društva tako da se jasno razlikuju organizacije koje obavljaju djelatnost od općeg interesa, odnosno koje djeluju za opće (javno) dobro, od organizacija koje su osnovane s ciljem zadovoljavanja potreba svojih članova; 

· Izmijeniti porezne propise iz nadležnosti Kantona kako bi se određenim povlasticama stimulisala filantropija i davanje za opće (javno) dobro; 

· Donijeti Kodeks (Pravila) pozitivne prakse, standarda i mjerila za pružanje financijske podrške programima i projektima NVO-a, kako bi se osigurali jasni uslovi za finansiranje programa NVO-a i drugih organizacija civilnog društva, i mjerenje njihovog uticaja na promjene u zajednici postignutim projektima finansiranim javnim (budžetskim) sredstvima Kantona; 

· Uskladiti pravni okvir, posebno onih propisa koji se posredno odnose na djelovanje NVO-a, od radnih odnosa, poreznih obaveza, sudjelovanje u pravnom prometu u zemlji i inostranstvu i dr.

· Unaprijediti zakonski i institucionalni okvir za djelovanje nezavisnih i neprofitnih medija sa ciljem jačanja demokratizacije i civilnog društva; 

· Obezbijediti stručno usavršavanje državnih službenika i namještenika Kantona za efikasnu primjenu pozitivnih zakonskih propisa vezanih za položaj i djelovanje organizacija Sektora. 

III.3. Sistem finansiranja podrške i razvoja Sektora 

Vlada Bosansko-podrinjskog kantona je spremna da radi na stvaranju povoljnog okvira za finansiranje akivnosti nevladinih organizacija i drugih organizacija civilnog društva s osnovnim ciljem da  osigura veći stepen njihove samoodrživosti. To će osigurati kroz: 
1) pružanje direktne financijske podrške iz sredstava kantonalnog budžeta, 
2) donošenjem stimulativnih mjera i politika za indirektno finansiranje kroz različite vrste beneficija odnosno povlastica (poreske olakšice u skladu sa nadležnostima i ovlaštenjima Vlade Bosansko-podrinjskog kantona, stimulisanjem razvoja korporativne i individulane filantropije, socijalne odgovornosti poslovnog sektora i poticanjem volonterskog rada, i 
3) direktnim ugovaranjem pružanja pojedinih javnih usluga iz nadležnosti Kantona sa nevladinim organizacijama. 
Na ovaj način Vlada će znatno proširiti osnovu za finansiranje inicijativa, programa i projekata nevladinih organizacija, a građani će dodatno biti stimulisani da se aktivnije uključe u rješavanje prioritetnih problema sa kojima se danas suočavaju u Kantonu. 

Vlada će također preduzeti mjere i aktivnosti kojima će dodatno unaprijediti pravni okvir za pružanje financijske podrške organizacijama civilnog društva u Bosansko-podrinjskom kantonu, obezbjeđujući tako uslove za veći stepen profesionalizma i odgovornosti u njihovom radu   

Vlada Bosansko-podrinjskog kantona će radti na uspostavljanju sistema finansiranja koji će se zasnivati na principu transparentnosti, jasno definisanih standarda i kriterija, te na jasno definisanim potrebama i prioritetima. Biće uspostavljeni kontrolni i zaštitni mehanizmi kojima će se obezbijediti svrsishodno i efikasno trošenje sredstava odobrenih iz kantonalnog budžeta za finansiranje aktivnosti nevladinih organizacija. Ovakav jedan sistem treba da osigura jednake uslove za pristup sredstvima iz javnih (budžetskih) sredstava. Time će se, između ostalog, povećati stepen odgovornosti organizacija civilnog društva u trošenju dodijeljenih sredstava, te od njih zahtijevati primjenu prakse redovnog monitoringa i izvještavanja o načinu utroška dodijeljenih sredstava.  

Za ostvarenje ovih svojih namjera i strateških opredjeljenja, Vlada Bosansko-podrinjskog kantona će, između ostalog, preduzeti slijedeće mjere i aktivnosti: . 

· Izrada i usvajanje Kodeksa (Pravila) pozitivne prakse, standarda i mjerila za ostvarivanje financijske podrške projektima i programima NVO; 

· Izrada praktičnog Priručnika za primjenu Kodeksa; 

· Aktivnosti na poticanju stručnog usavršavanja državnih službenika i namještenika Bosansko-podrinjskog kantona vezano za primjenu Kodeksa; 

· Utvrđivanje postupka izbora članova komisija za procjenu prijavljenih projekata i programa NVO na konkursima koje objavljuju ministarstva, tijela i organi kantonalne uprave, te postupka za procjenu i izbor (odabir,selekciju) najkvalitenijih projekata; 

· Utvrđivanje mjera za sprječavanje mogućeg sukoba interesa članova komisija za izbor i procjenu projekata; 

· Priprema godišnjih planova i kalendara za raspisivanje javnih konkursa za dodjelu financijske podrške projektima i programima NVO;  

· Izrada efikasnog sistema izvještavanja korisnika fnancijske podrške o rezultatima realizacije finasiranih projekata i programa; 

· Uvođenje poreskih olakšica i/ili drugih stimulativnih mjera  iz nadležnosti Bosansko-podrinjskog kantona za indirektno finansiranje NVO-a;  

· Ustupanje organizacijama Sektora pružanje pojedinih usluga iz nadležnosti Bosansko-podrinjskog kantona na bazi ugovornog odnosa; 

· Analiza primjene državnog i entitetskih zakona o udruženjima građana i fondacijama i razmatranje mogućnosti za daljnje unapređenje pravnog i fiskalnog okvira za djelovanje organizacija Sektora; 

· Mjere podrške programima i projektima koji promovišu korporativnu filantropiju i društvenu odgovornost poslovnog (profitnog) sektora. 

· Uvođenje mjera za promociju i jačanje volonterskog rada. 

III.4. Stvaranje institucionalnog okvira za saradnju sa Sektorom 

Vlada Bosansko-podrinjskog kantona ima namjeru da unutar svoje institucionalne strukture uspostavi takvu funkcionalnu mrežu koja će doprinijeti procesu lakše razmjene informacija i bolje komunikacije i koordinacije svih vladinih aktivnosti vezanih za razvoj nevladinog sektora u Kantonu. U tom smislu, Vlada će preduzeti mjere za uspostavljanje Savjeta za razvoj civilnog društva, kao vladinog savjetodavnog tijela, čime će se osigurati efikasna realizacija svih aktivnosti,  njihova koordinacija, kao i saradnja ne samo između Vlade i organizacija nevladinog sektora, već i između samih ministarstava, upravnih organa i organizacija. Istovremeno, ministri u Vladi Bosansko-podrinjskog kantona će imenovati odgovorne osobe za promociju i razvoj saradnje između pojedinih ministarstava i organizacija nevladinog sektora, kao i za saradnju sa drugim ministarstvima i vladinim tijelima. Time će se osigurati efikasnije i koordiniranije provođenje osnovnih principa politike saradnje sa nevladinim sektorom kao i provođenje osnovnih ciljeva ove Strategije. Vlada Bosansko-podrinjskog kantona će stimulisati razmjenu iskustava i informacija sa organima lokalne uprave i samouprave u Kantonu sa osnovnim ciljem lakše i efikasnije primjene ove Strategije.  

Za ostvarenje ovih namjera i ciljeva, Vlada Bosansko-podrinjskog kantona će preduzeti slijedeće mjere i aktivnosti: 

· Uspostavljanje i jasno definisanje uloga i osnovnih zadataka Savjeta za razvoj civilnog društva kao savjetodavnog radnog tijela Vlade Bosansko-podrinjskog kantona, koji će, između ostalog, imati zadatak da radi na primjeni ove Strategije,  podupire razvoj nevladinog sektora, razvija partnerske odnose i međusektorsku saradnju, prati, analizira i organizuje evaluaciju financijske podrške iz kantonalnog budžeta koja se, putem javnih konkursa, odobrava za programe nevladinih organizacija, donošenje godišnjih akcionih planova za  provedbu ove Strategije i izvještavanje Vlade Bosansko-podrinjskog kantona o provedbi istog itd.  

· Izrada modela savjetovanja sa organizacijama civilnog društva koji će se provoditi putem Savjeta za razvoj civilnog društva o svim pitanjima važnim za razvoj nevladinog sektora u Kantonu i izgradnje međusektorske saradnje; 

· Mjere kojima će se osigurati stalno usavršavanje saradnje i razumijevanja razvoja nevladinog sektora u svim tijelima kantonalne uprave, a posebno članova Savjeta i osoba u pojedinim ministarstvima Vlade Bosansko-podrinjskog kantona zaduženih za saradnju sa Sektorom; 

· Mjere kojima će se uspostaviti  sistem razmjene informacija i međusobnih konsultacija između Savjeta za razvoj civilnog društva, vladinih dužnosnika u ministarstvima zaduženih za saradnju sa Sektorom, sa osnovnim ciljem da se obezbijedi efikasano praćenje i vrijednovanje saradnje Vlade Bosansko-podrinjskog kantona i Sektora.
III.5. Regionalni razvoj 

Postojeće i rastuće razlike u stepenu dostignutog regionalnog razvoja unutar BiH danas predstavljaju teret i ozbiljan izazov za sve nivoe vlasti u BIH. Razlike od kantona do kantona u Federaciji BiH u velikoj mjeri zavise of financijskih mogućnosti kantonalnih i lokalnih organa vlasti, te podrške koju dobijaju od vlasti na entitetskom nivou. Slična situacija u pogledu nejednakog stepena razvijenosti pojedinih njenih dijelova postoji i u Republici Srpskoj. U FBIH na kantonalnom i lokalnom nivou ne postoji još uvijek institucionalna infrastruktura koja bi ovim nivoima vlasti omogućila djelovanje u jednom integrisanom kontekstu. Iz ovih razloga je jasno da je za održiv razvoj Bosansko-podrinjskog kantona potreban jedan novi pristup u kojem će predstavnici sva tri sektora na nivou Kantona preuzeti svoj dio odgovornosti  i zajednički doprinijeti ukupnom društveno-ekonomskom razvoju Bosansko-podrinjskog kantona. 
Vlada prihvata ocjenu da u dosadašnje aktivnosti na ekonomskom razvoju u Bosansko-podrinjskog kantonu, kao i na razvoju svih drugih oblasti života, nisu na adekvatan način vrijednovani i iskorišteni materijalni, ljudski i svi drugi potencijalni Sektori. Zbog toga će Vlada Bosansko-podrinjskog kantona u narednom periodu u ovoj oblasti poticati mjere i aktivnosti kojima će se: 

· Uspostaviti dobra praksa učešća predstavnika Sektora u kantonalnim razvojnim projektima i partnerstvima; 

· Primjenjivati načela Kodeksa dobre prakse u finansiranju projekata i programa regionalnog razvoja Sektora i jedinica lokalne uprave i samouprave; 

· Podržati i kroz javne konkurse dodatno ojačati organizacije i programe koji pružaju podršku razvoju  kapaciteta organizacija Sektora na lokalnom i kantonalnom nivou; 

· Predložiti kao prioritete, u kantonalnim programima financijske podrške organizacijama Sektora, one općine u kojima je potrebno ojačati razvoj organizacije nevladinog sektora, programe NVO-a, međusektorsku saradnju i socijalnog kapitala, kao jednog od važnih preduslova društvenog i ekonomskog razvoja tih dijelova Kantona; 

· Uključivanje organizacija Sektora u planiranje društvenog i ekonomskog razvoja Kantona, operativnih godišnjih planova i budžeta kako bi se efikasnije i racionalnije planiralo korištenje kantonalnih i EU fondova namijenjenih regionalnom razvoju; 

· Osmisliti način sufinansiranja kvalitetnih razvojnih regionalnih projekata kako bi se zadovoljili osnovni tehnički preduvjeti za dobijanje sredstava iz EU fondova; 

· Stvarati uslove i mogućnosti za veće uključivanje privatnog (poslovnog, profitnog) sektora u finansiranje programa i projekata nevladinih organizacija; 

· Omogućiti edukaciju i stručno usavršavanje državnih službenika i namještenika u organima uprave Kantona o modelima međusektorske saradnje. 

· Promovisati i podsticati različite oblike koorporativne filantropije (donošenje adekvatnih zakonskih rješenja koja bi stimulisala kompanije da finansijski podržavaju nevladine organizacije; 
· Podsticati i finansirati programe i projekte civilnoga društva važne za  ostvarivanje  ciljeva regionalne saradnje;
· Podsticati i finansirati partnerstva nevladinih organizacija u provođenju programa i projekata prekogranične saradnje.
III.6. Obrazovanje za demokratsko građanstvo i ljudska prava

Obrazovanje za demokratsko građanstvo (obrazovanje za demokratiju) obuhvaća niz praksi i aktivnosti  kojima se mladi i odrasli građani i građanke osposobljavaju za aktivno učešće u demokratskom životu i provođenju njihovih prava i odgovornosti u društvu. Važan dio obrazovanja za demokratiju čini i obrazovanje za ljudska prava. 

U provođenju programa obrazovanja za demokratiju Vlada Bosansko-podrinjskog kantona, odnosno njeno nadležno ministarstvo i druga tijela uprave, će sarađivati sa nevladinim organizacijama, naučnim, stručnim, obrazovnim i drugim institucijama, sve do škola. U tome je posebno značajna uloga i djelovanje nevladinih organizacija jer se radom u tim organizacijama kroz neformalno obrazovanje stiču znanja, sposobnosti i vrline kojima se građani osnažuju za aktivno učešće u društvenim i političkim procesima, a istovremeno se promoviše potreba da građani sami preuzimaju vlastiti dio odgovornosti u rješavanju određenih društvenih problema.  

U cilju promocije i podrške obrazovanju građana za demokratiju, Vlada Bosansko-podrinjskog kantona će:  

· Poticati provođenje građanskog obrazovanja za građane svih dobi u formalnim i neformalnim oblicima obazovanja; 

· Pri kreiranju obrazovne politike i nastavnih programa, aktivno građanstvo će uključiti kao važan kriterij,  jednako kao što je i zapošljavanje građana;
· Finansirati programe neformalnog građanskog obrazovanja uz jasne kriterije finansiranja i kvalitetnu evaluaciju postignutih rezultata; 

· Poticati i podržavati regionalne i lokalne programe formalnog i neformalnog obrazovanja za demokratsko građanstvo i ljudska prava potičući saradnju naučnih i obrazovnih institucija sa Sektorom

· Osigurati kontinuiranu edukaciju javnih i državnih službenika Bosansko-podrinjskog kantona u cilju podizanja nivoa njihove stručnosti vezanu za razumijevanje i procjenu građanskih inicijativa, programa i projekata nevladinih organizacija, te podizati nivo stručnosti vezano za vođenje postupka javnog konkursa za finansiranje projekata i praćenje njihove realizacije;

III.7. Razvoj volonterstva 
Značaj volonterstva kao dobrovoljnog pružanja usluga ima svoju dugu i raširenu praksu u bh društvu, međutim u savremenim uslovima zbog poznatih razloga ovaj vid angažmana i djelovanja građana danas nije adekvatno vrijednovan i promovisan. To se odnosi i na Bosansko-podrinjski kanton. Volonterski rad ima poseban značaj za nevladine organizacije i druge organizacije civilnog društva jer one značajan dio svog rada i djelovanja zasnivaju upravo na volonterskom radu. Dodatni problem u vezi sa volonterstvom je i činjenica da ne postoje odgovarajući pravni propisi kojima be se sistemski riešila pitanja u vezi s ovim oblikom društvenog angažmana. Postojeći pravni okvir za volontiranje u BiH,  bez obzira na nivo vlasti, dotiče samo pojedine aspekte volontiranja što otežava rašireniju praksu volontiranja, koja se obično toleriše, ali i ne stimuliše. Nadati se da će posljednje inicijative nevladinih organizacija u BiH,  da se na nivou države donese krovni zakon o volonterskom radu, uskoro uslijediti plodom; time bi se, između ostalog, jasnije definisao  volonter i volonterski rad,  odnos korisnika i pružaoca volonterskih usluga, naknada troškova, osiguranje, oporezivanje i druga pitanja. 
Iz ovoga je vidljivo da se Vlada Bosansko-podrinjskog kantona, u okviru svojih nadležnosti i ovlašćenja, treba aktivnije angažovati na usvajanju i provođenju mjera i aktivnosima kojima će se stvoriti povoljniji uslovi za promociju i razvoj volonterskog rada u Kantonu, posebno među mladim ljudima, u skladu sa praksom u zemljama EU.   
· Razvijati sistem vrijednosti za opće dobro kroz sistem formalnog i neformalnog vaspitanja i obrazovanja, te promovisati među građanima, posebno među  djecom i mladim ljudima, vrijednosti volonterskog rada; 
· Podržavati projekte koji promovišu i koriste volonterski rad u cilju jačanja socijalnog kapitala; 
· Osmisliti način prikupljanja podataka o učestalosti i proširenosti volonterskih aktivnosti u Bosansko-podrinjskom kantonu; 
· Osigurati model institucionanog priznavanja volonterskog rada kao preduslova dugoročnog razvoja kulture volontiranja ili ostvarivanje prednosti prilikom korištenja usluga ili pri zapošljavanju;  

· Poticat i razvijati volonterske programe u državnim i javnim institucijama, organizacijama nevladinog i poslovnog sektora.  

V. Plan usvajanja i implementacije Strategije 
Savjet Vlade Bosansko-podrinjskog kantona za razvoj civilnog društva ima ključnu ulogu u koordiniranju aktivnosti i mjera za provođenje Strategije. U tome će sarađivati sa ministarstvima i drugim osobama i tijelima kantonalne uprave zaduženih za saradnju sa Sektorom i podršku njegovom razvoju u Kantonu. Organizacije Sektora će također raditi na promociji Strategije i  njenoj implementaciji kroz partnersku saradnju sa Vladom; Sektor će se uz to pobrinuti da  građane i svoje članove, te medije i javnost Bosansko-podrinjskog kantona uopšte, upoznaju sa sadržajem, osnovnim ciljevima i očekivanim rezultatima Strategije, kao i o načinu na koji se mogu uključiti u njenu realizaciju. U tome će nastojati da kod svih ovih aktera razvije zajedničko razumijevanje značaja koji ovaj dokument ima za izgradnju saradnje i partnerstva između Vlade Bosansko-podrinjskog kantona i Sektora, kao i da ih motiviše da djeluju u skladu sa njegovim ciljevima.       

Nakon što bude definiran njen sadržaj kroz široki participativni proces, u kojem će učestvovati činioci iz sva tri sektora društva u Bosansko-podrinjskom kantonu, Vlada Bosansko-podrinjskog kantona će Prijedlog Strategije dostaviti na usvajanje Skupštini Bosansko-podrinjskog kantona. 

Nakon njenog usvajanja, mjere i aktivnosti na provođenju Startegije utvrđivaće se godišnjim, operativnim Akcionim planovima, koji će se smatrati sastavnim dijelom ove Strategije. Pored planiranih aktivnosti i mjera, u ovim godišnjim dokumentima podrobnije će se utvrditi njihovi nosioci i rokovi za njihovo izvršenje. Prvi takav Akcioni plan za 2009. godinu Vlada će donijeti mjesec dana nakon što Skupština Bosansko-podrinjskog kantona usvoji ovu Strategiju. 

Da bi se stvorili uslovi i prve institucionalne pretpostavke za ostvarenje osnovnih ciljeva Strategije, Akcioni plan za 2009. godinu će, između ostalog, sadržavati slijedeće mjere i aktivnosti Vlade Bosansko-podrinjskog kantona: 

· Uspostavljanje Savjeta Vlade Bosansko-podrinjskog kantona za razvoj civilnog društva; 

· Imenovanje odgovornih osoba u ministarstvima Vlade Bosansko-podrinjskog kantona i drugim tijelima i organima kantonalne uprave koji će biti zaduženi za saradnju sa organizacijama civilnog društva, i koordinaciju ukupnih aktivnosti pojedinih ministarstava i upravnih organa i tijela vezanih za razvoj civilnog društva. 

· Usvajanje Kodeksa ( Pravila) pozitivne prakse, standarda i kriterija za finansiranje programa i projekata organizacija civilnog društva iz kantonalnog budžeta, kojim će se utvrditi postupak, standardi i principi pružanja financijske podrške. 
IV   Praćenje i ocjena ( M&E) implementacije Strategije , izmjene i dopune Strategije  
Očekuje se da će provođenje ove Strategije na kraju perioda za koji se donosi dovesti do slijedećih najvažnijih rezultata kada je u pitanju saradnja Vlade Bosansko-podrinjskog kantona i Sektora, i daljnji razvoj civilnog društva u Kantonu: 

· Povećan stepen međusobnog razumijevanja  uzajamnog  povjerenja;

· Bolja međusobna komunikacija ;

· Uspostavljeni efikasniji modeli, mehanizmi  i procedure za međusobno informisanje i konsultacije;

· Povećan broj zajedničkih inicijativa vezanih za pojedina pitanja javnih politika;

· Bolje i transparentnije procedure, standardi i kriteriji za finansiranje programa i projekata organizacija civilnog društva iz sredstava kantonalnog budžeta; 

· Bolji i efikasniji sistem pružanja usluga grđanima; 

· Povoljniji pravni i fiskalni okvir za rad organizacija civilnog društva; 

· Veći stepen učešća građana u procesu donošenja zakona i kreiranja javnih politika iz nadležnosti Bosansko-podrinjskog kantona; 

Strategija nije samo formalni dokument, već je u suštini jedan dugoročni proces razvoja odnosa saradnje i izgradnje poticajnog okruženja za razvoj civilnog društva, tokom kojeg će ona biti dograđivana i prilagođavana u skladu sa promjenom uslova u kojima će se realizovati. Vlada Bosansko-podrinjskog kantona će zato preko svog Savjeta za razvoj civilnog društvo i u saradnji sa članovima Sektora u Bosansko-podrinjskom kantonu pratiti proces realizacije ove Strategije, kao i efekte I rezultate provedenih mjera i akivnosti, što će poslužiti kao osnova za njene eventualne promjene, izmjene i dopune. Vlada će za tu svrhu pripremiti odgovarajući Plan praćenja procesa implementacije Strategije ( Plan M&E).    . 

Ovim planom će se predvidjeti obaveza Vlade, koju će preuzeti Savjet za civilno društvo odmah nakon što bude konstituisan, da na kraju svake godine sačini izvještaj o realizovanim aktivnostima i postignutim rezultatima u implementaciji. Osnova za ovaj izvještaj će biti godišnji, operativni Akcioni plan za realizaciju Strategije. Planom će se također predvidjeti obaveza Vlade i Savjeta da na kraju druge godine realizacije Strategije, a na bazi monitoringa (praćenja) ostvarenja godišnjih akcionih planova, izvrši ocjenu (evaluaciju, vrednovanje) rezultata i uticaja ostvarenog realizovanim mjerama i aktivnostima. U evaluaciji će se koristiti različiti oblici i metode konsultacija sa građanima, predstavnicima Vlade, nevladinih organizacija, poslovnog sektora i medija ( fokusne grupe, intevjui, ankete i sl). Rezultati evaluacije će sadržavati analizu čitavog procesa  implementacije Strategije, informacije o stepenu ostvarenja planiranih ciljeva i očekivanih rezultata, kao i preporuke za izmjene i dopune Strategije kroz godišnje Akcione planove za njenu realizaciju.

